Cronfa'r Teulu Y Gymdeithas Genedlaethol I Blant Byddar
Efallai byddwch chi'n gymwys i dderbyn cyllid i helpu i dalu am ddyfeisiau, technoleg gynorthwyol, neu gyrsiau Iaith Arwyddion Prydain (BSL) i helpu eich plentyn i gyfathrebu’n hyderus.
Ydw i’n gymwys?
Efallai gallwch chi wneud cais os ydych chi'n:
· rhiant neu’n ofalwr i blentyn byddar o dan 12 oed (neu sy’n dal mewn ysgol gynradd)
· byw yn y DU
Cefnogi cyfathrebu eich plentyn byddar, o’r cychwyn cyntaf
Mae mynediad cynnar at iaith a chyfathrebu yn hanfodol i blant byddar, boed hynny drwy iaith arwyddion, iaith lafar, neu gyfuniad o’r ddau. Mae pob plentyn yn haeddu’r cyfle i archwilio cyfathrebu mewn ffordd sy’n teimlo’n naturiol iddyn nhw ac i’w teulu.
Drwy gronfa’r Gymdeithas Genedlaethol i Blant Byddar, a ddarperir mewn partneriaeth â Cronfa'r Teulu, rydym ni'n ei gwneud yn haws i deuluoedd gael mynediad at yr offer, y cyfarpar a’r gefnogaeth a all helpu eu plentyn i gyfathrebu’n hyderus ym mywyd bob dydd.
Bwriad y cyllid hwn yw rhoi dewis a hyblygrwydd i deuluoedd – i roi cynnig ar wahanol ddulliau, creu amgylchedd llawn iaith gartref, a dileu rhai o’r rhwystrau ariannol a all rhwystro datblygiad iaith cynnar.
Barod i ddechrau? 
· Os oes gennych chi blentyn byddar o dan 12 oed (neu sy’n dal mewn ysgol gynradd) sy’n byw yn y DU, efallai y byddwch chi'n gymwys i dderbyn cyllid i helpu i wneud bywyd bob dydd yn haws.
· Mae’r cyllid hwn yn gyfyngedig, felly peidiwch â methu'ch cyfle.
· Gwnewch gais nawr
· Pa cymorth sydd ar gael
Efallai y gall teuluoedd wneud cais am gyllid i helpu i dalu am eitemau sy’n cefnogi datblygiad a chyfathrebu eu plentyn byddar, megis:
· technoleg gynorthwyol sy’n gysylltiedig â byddardod neu golled clyw
· technoleg safonol, megis tabledi neu ddyfeisiau tebyg
· cymorth ar gyfer dysgu Iaith Arwyddion Prydain (BSL), gan gynnwys ffioedd cyrsiau neu gostau cysylltiedig

· Sut i wneud cais
Rheolir ceisiadau gan Cronfa'r Teulu.
I wneud cais:
1. Ymwelwch â thudalen gais Cronfa'r Teulu.
2. Gwiriwch y meini prawf cymhwysedd llawn.
3. Cwblhewch y ffurflen gais ar-lein.
Mae’r gronfa yn gyfyngedig, a bydd ceisiadau’n cau unwaith y bydd yr holl gyllid wedi’i ddyrannu. Rydym ni'n annog teuluoedd yn gryf i wneud cais cyn gynted â phosibl er mwyn osgoi colli'r cyfle.

· Pam mae’r rhaglen hon yn bwysig
Rydym ni'n credu mewn byd lle mae popeth yn bosibl i blant byddar. Rhan allweddol o hyn yw gwella mynediad cynnar at offer cyfathrebu, technoleg a chymorth iaith. Pan fo plant yn gallu cael mynediad at iaith yn gynnar, maen nhw'n gallu datblygu, dysgu, a meithrin perthnasoedd cryf â’r bobl o’u cwmpas.
Gwyddom fod yn aml mae angen cymorth ymarferol ar deuluoedd i wireddu hyn. Gall cyfarpar, technoleg a chyfleoedd dysgu wneud gwahaniaeth enfawr, ond gall cost fod yn rhwystr go iawn. Mae’r gronfa hon wedi’i chynllunio i helpu i ddileu’r rhwystr hwnnw a rhoi cefnogaeth yn uniongyrchol yn nwylo teuluoedd.

· Helpu teuluoedd i wneud dewisiadau gwybodus 
Nid yw’r gronfa hon yn ymwneud â chymorth ariannol yn unig. Mae hefyd yn ymwneud â helpu teuluoedd i deimlo’n hyderus ac yn wybodus wrth ddewis beth sy’n iawn i’w plentyn. 
Yma cewch chi wybodaeth ar: 
· wybodaeth ymarferol am dechnoleg gynorthwyol
· canllawiau ar ddysgu a defnyddio Iaith Arwyddion Prydain (BSL)
· enghreifftiau go iawn o sut mae teuluoedd yn defnyddio cyllid i gefnogi cyfathrebu gartref a thu hwnt
Ein nod yw grymuso teuluoedd gyda gwybodaeth, dewis a chefnogaeth, fel y gallan nhw greu amgylchedd cyfathrebu sy’n gweithio iddyn nhw.
Straeon go iawn, effaith go iawn
Gall y cyfarpar a’r dechnoleg gywir drawsnewid y ffordd y mae plant byddar yn archwilio sain, symudiad, iaith a chysylltiad. Mae teuluoedd yn aml yn dweud wrthym ni fod cael mynediad at yr offer cywir yn eu helpu nhw i deimlo’n fwy hyderus, creadigol a bod ganddyn nhw gefnogaeth ar daith gyfathrebu eu plentyn.
Astudiaeth achos: Defnyddio dirgryniad a sain i archwilio cerddoriaeth gyda’n gilydd
“Roedd cyfuno sain a dirgryniad yn ffordd effeithiol o ymgysylltu â’n plentyn bach, hyd yn oed o ychydig fisoedd oed (heb ddim neu fawr ddim mynediad at sain). Mae’r dirgryniad yn teithio drwy bron unrhyw arwyneb – gwnaethon ni ei osod ar y gadair uchel. Mae’n hygyrch i bawb, ac mae pobl fyddar a phobl sy'n clywed yn cael y profiad gorau gyda’i gilydd. Gwnaethon ni'i gyfuno â BabyBeatsapp gan Advanced Bionics; dangoson ni gardiau fflach a chanu/arwyddo i’r gerddoriaeth.”
Tad i Charlie (12 mis)

Astudiaeth achos: Meithrin hyder drwy BSL
“Yn dilyn dosbarthiadau arwyddo 1:1 rhagorol y Gymdeithas Genedlaethol i Blant Byddar yr haf diwethaf, a helpodd i feithrin fy hyder, llwyddais i sicrhau lle ar gwrs BSL Lefel 1 gyda RAD, a ariannwyd yn hael gan y Gymdeithas Genedlaethol i Blant Byddar.
Drwy ddysgu a defnyddio BSL yn ddyddiol, rydw i wedi gallu dangos i fy mab ffordd arall i gyfathrebu a mynegi ei hun y tu hwnt i leferydd. Mae hyn wedi lleihau ei rwystredigaeth yn sylweddol ac wedi ein galluogi ni i gyfathrebu’n fwy effeithiol drwy gydol ein taith.
Er bod gan fy mab cymhorthion clyw a angorir mewn asgwrn (BAHAs), bellach (diolch i gefnogaeth awdiolegydd y Gymdeithas Genedlaethol i Blant Byddar), byddwn i'n argymell yn gryf ddysgu BSL waeth a yw technoleg gynorthwyol yn cael ei defnyddio ai peidio. Mae’n chwarae rôl mor bwysig wrth gefnogi cyfathrebu a datblygiad.
Mae Kobe yn gwneud yn anhygoel gyda’i arwyddo, ac rwy’n falch iawn ei fod yn gallu defnyddio’r Saesneg a BSL.”
Chloé, Mam i Kobe (3 oed)

Pam rydyn ni'n partneru â Cronfa'r Teulu
Cronfa'r Teulu yw elusen fwyaf y DU sy’n darparu grantiau i deuluoedd sy’n magu plant anabl neu sy’n ddifrifol wael. Mae eu profiad o ddarparu cymorth ariannol, ynghyd â’n harbenigedd ni mewn byddardod a chyfathrebu, yn gwneud y bartneriaeth hon yn ffordd bwerus o gyrraedd mwy o deuluoedd a darparu cymorth ystyrlon.
Gyda'n gilydd, gallwn ni:
· ymestyn ein cyrhaeddiad i fwy o deuluoedd ledled y DU
· cyfuno gwybodaeth arbenigol am fyddardod ag arbenigedd dibynadwy mewn rhoi grantiau
· sicrhau bod cyllid yn cael ei ddarparu’n deg, yn effeithlon a gydag anghenion teuluoedd wrth wraidd popeth
· dileu rhwystrau ariannol i gymorth a chyfarpar hanfodol
